
Назарларыңызға ұсынылып отырған бұл монография жоғарғы оқу орындарының 
студенттеріне, магистранттары мен оқытушыларына арналады. Өйткені тіл білімінің 
ономастика саласы соңғы 30 жылдар ішінде жоғарғы оқу орындарында оқытылатын міндетті 
пəндердің қатарында. Солай бола тұра Ономастика ғылымының жинақталған теориялық 
зерттеулері мен анықтамалық оқу құралдары азшылық етіп келеді.Осыған орай, ұзақ жылғы 
зерттеулеріміздің нəтижелерін жинақтап, Батыс Қазақстан облысы ономастикалық кеңістігі 
негізінде теориясы мен этимологиясын біріктірген монография жазылды. 

Монографияда Батыс Қазақстан облысындағы ата – бабадан мұра болып қалған екі 
мыңға жуық ономастикалық атаулардың этимологиясы қамтылып отыр. Олардың ішінде облыс 
территориясына кіретін қала, елді мекендер, аудан орталықтары, темір жол бекеттері, сондай- 
ак, жүздеген өзен, көл, сор, тау, төбе, шоқы, қырат, бұлақ, құдық, жайлау, қыстау, жазық, 
шығанақ атаулары бар. 

І бөлімде Ақжайық өңірінің топонимиясының этнолингвистикалық теориясы қарастырылады. 
Облыстың көптеген тарихи топонимдеріне терең талдау жүргізіліп, басым көпшілігінің мəн- 
мағынасы айқындалады. Облыс ономастикасының даму кезеңдері, тарихи қабаттары, топонимдік 
кластары анықталып, көпшілікке бұрын мағынасы беймəлім немесе қалың жұртшылық арасында 
талас туғызып жүрген жер-су атауларының этимологиясы басқа түркі тілдерімен салыстырыла 
отырып түсіндіріледі. 

ІІ бөлімінде Батыс Қазақстан облысының ономастикалық сөздігі алфавиттік жүйемен 
жасақталды. 

